
Lakar semula pembangunan negara

KUALA LUMPUR - Kerajaan me-
merlukan pelaburan RM611 bi-
lion bagi memastikan Rancangan
Malaysia Ke-13 (RMK13) menca-
pai kejayaan, sekali gus melakar
semula pembangunan negara.

Perdana Menteri, Datuk Seri
Anwar Ibrahim berkata, daripa-
da jumlah itu, kerajaan mempe-
runtukan RM430 bilion melibat-
kan dana pembangunan.

Selain itu, pembiayaan dari-
pada syarikat berkaitan kerajaan
(GLC) dan syarikat pelaburan
berkaitan kerajaan (GLIC) ber-
jumlah RM120 bilion dan soko-
ngan pihak swasta pula, melalui
kaedah perkongsian awam swas-
ta (PPP) RM61 bilion.

+ “Daripada peruntukan RM430
bilion itu, lebih daripada sepa-
ruh iaitu sebanyak RM227 bilion
akan disalurkan kepada sektor
ekonomi sebagai tunjang utama
pertumbuhan negara.

“Sektor sosial turut diberi keu-
tamaan. RM133 bilion diperun-
tukan dengan sektor pendidikan
menerima RM67 bilion, manaka-
la sektor kesihatan diperuntukan
RM39 bilion.

“Sektor = keselamatan pula
akan diperuntukan RMS1 bilion,
manakala sektor pentadbiran
akan menerima RM17 bilion,”
katanya ketika pembentangan

PELANGGAN menonton siaran langsung pemhentzngan RMK13 yang disampaikan Perdana Menteri di sebuah
warung di Kampung Chabang Tiga, Kuala Terengganu semalam. - PUQTRA HAIRRY

RMKI13 bagi tempoh 2026-2030
di Dewan Rakyat semalam.

Anwar yang juga Menteri Ke-
wangan berkata, agihan strate-
gik itu mencerminkan komitmen
kerajaan untuk memacu pem-
bangunan negara secara menye-
luruh dan berimpak tinggi.

“Dengan berjayanya kebijakan
ikhtiar ini, menjelang 2030, kita
bukan sekadar memiliki penca-
paian material yang hebat dan
mampu mengeluarkan produk
bernilai tinggi.

“Malah kita juga mempunyai
rakyat yang berjiwa besar, hidup

bersatu padu, saling menghorma-
ti kepelbagaian budaya dan me-
miliki jati diri yang utuh. Inilah im-
pian Malaysia Madani," katanya.

Dalam pada itu, Anwar berka-
ta, dalam sektor kesihatan, lebih
banyak projek pembinaan serta
naik taraf hospital dan Klinik
kerajaan termasuk yang daif
akan dilaksanakan.

Katanya, kerajaan mahu me-
ngurangkan perbelanjaan rakyat
atau out of pocket expenses un-
tuk perkhidmatan ~penjagaan
kesihatan.

“Skim Perubatan Madani juga

antara ikhtiar penting kerajaan
untuk memastikan akses penja-
gaan kesthatan yang lebih me-
luas, terangkum; berkualiti dan
‘mampu dibayar untuk rakyat.
“Selain itu, cukai pro-kesi-
hatan akan diperluas daripada
gula kepada produk seperti tem-
bakau, vape dan alkohol, bukan
sekadar untuk hasil, tetapi men-
dorong perubahan tingkah laku
dan membendung peningkatan
NCD (penyakit tidak berjangkit)
yang kian membimbangkan,” ka-
tanya.
Menurutnya,

kerajaan juga

akan mewujudkan gerbang tung-
gal sektor awam sebagai platform
sehenti bagi memudahkan uru-
san rakyat.

Katanya, di bawah usaha pen-
digitalan perkhidmatan awam
melalui GovTech, MyDigital 1D
akan diperkenalkan sebagai
kunci pengesahan identiti digital
tunggal yang selamat dan sahih
bagi memudahkan akses kepa-
da pelbagai kemudahan awam
dalam talian.

“Penjawat awam akan diberi
latihan intensif dalam bidang
digital dan AI bagi memperkasa
bakat digital negara dan meman-
faatkan analitik data raya.

“Ia bagt mencapai 95 peratus
perkhidmatan kerajaan Perseku-
tuan dilaksanakan secara dalam
talian sepenuhnya menjelang ta-
'hun 2030;" ujarnya.

Selain itu, Malaysia me-
netapkan sasaran untuk muncul
sebagai negara peneraju dalam
bidang kecerdasan buatan (A
yang inklusif dan mampan men-
jelang 2030.

Katanya, menerusi RMKI13,
kerajaan menyasarkan Malaysia
menjadi hab serantau bagi inova-
si teknologi digital serta pengelu-
aran produk dan perkhidmatan
berjenama ‘Made by Malaysia'.

Menurutnya, bagi memper-
luas adaptasi Al merentasi pelba-
gai sektor, kerajaan menyasarkan
jaringan 5G mencapai 98 peratus
liputan di kawasan berpenduduk
dan perindustrian termasuk ka-
wasan desa menjelang 2030,

Katanya, komitmen itu seiring
dengan sasaran untuk meng-
hasilkan  sekurang-kurangnya
5,000 usahawan digital.

